
Fundargerð stjórnar HSK mánudaginn 9.  apríl 2018 kl. 17:00

Fundur haldinn í Selinu á Selfossi

Mætt:  Guðríður Aadnegard,   Anný Ingimarsdóttir,  Helgi S. Haraldsson, Baldur Gauti Tryggvason,   Jón Þröstur Jóhannesson, Olga Bjarnadóttir og Engilbert Olgeirsson.
Guðmundur Jónasson og Gestur Einarsson boðuðu forföll.
Einnig er mættur Guðmundur Kr. Jónsson heiðurformaður HSK.
Formaður bauð fundarmenn velkomna og setti fundinn, bauð nýjan stjórnarmann Jón Þröst Jóhannesson sérstaklega velkomin  sem og Guðmund Kr. Jónsson, heiðursformann HSK.
Dagskrá fundarins:
1.
Fundargerðir stjórnar HSK  

1.1
Fundargerð stjórnarfundar frá 19. febrúar sl. Lögð fram og samþykkt.
2.
Fundargerðir til kynningar

2.1
Fundargerð valnefndar vegna kjörs íþróttamanns HSK frá 19. febrúar 2018. – Lögð fram til kynningar.
2.2
Fundargerð sögu- og minjanefndar frá 24. febrúar 2018. -  Lögð fram til kynningar.
2.3
Fundargerð 8. fundar framkvæmdanefndar ULM í Þorlákshöfn 2018. Lögð fram til kynningar.  
3. 
Málefni milli stjórnarfunda (önnur en nefnd eru í öðrum dagskrárliðum)

3.1
Boð barst á þing Akstursíþróttasambands Íslands 10. mars sl., sama dag og héraðsþingið.  – Ekki fór neinn af hálfu stjórnar HSK.
3.2
Boð barst á aðalfund Umf. Selfoss 22. mars sl.  Varaformaður mætti á fundinn.
3.3
Búið er að endurnýja loftljós í skrifstofuherbergi HSK í Selinu.

3.4
Send var umsókn í Fræðslu- og verkefnasjóð UMFÍ vegna samstarfsverkefnis HSK og Héraðsskjalasafns Árnesinga um skönnun myndasafns HSK. 
3.5.
Formanni HSK og framkvæmdastjóra, ásamt bæjarstjóra Ölfuss og íþrótta og ækulýðsfulltrúa var boðið í mat á vegum UMFÍ 6. apríl sl. í Þorlákshöfn.  Stjórn UMFÍ hélt stjórnarfund í Þorlákshöfn og bauð þess vegna til þessa samkvæmis þar sem HSK og sveitarfélagið eru gestgjafar á unglingalandsmóti 2018.  Formaður mætti fyrir hönd HSK, m.a. var umræða um Landsmótin sem haldin verða nk. sumar. 
4.
Aðalfundir, þing, afmæli og ráðstefnur  ofl.

4.1
Boð á aðalfund frjálsíþróttaráðs HSK í Tíbrá 9. apríl nk. kl. 19:30. -Lagt fram til kynningar,
4.2
Boð á ársþing Taekwondosambands Íslands 28. apríl nk. – Lagt fram til kynningar.  Rætt var m.a. um að það sé ekki alltaf á hreinu hverjir eru réttmætir fulltúar á þessi ársþing.  Lagt til að sent verði formlegt bréf til ÍSÍ vegna þessa. Einnig þarf að kveða skýrar á um hvaða lög og reglur gilda um boðun þinga og fram komi með þingboði hvað félög og/eða héraðssambönd eiga rétt á að senda marga fulltrúa.  Samþykkt að fela framkvæmdarstjóra að senda bréf til ÍSÍ og vekja athygli á ofangreindum þáttum. 
5.
Bréf til afgreiðslu og/eða kynningar

5.1
Tölvupóstur frá Magnúsi Ragnarssyni, formanni Skotfélagi Skyttur frá 23. febrúar sl, er varðar hugmynd um að sett verði á laggirnar skotíþróttanefnd HSK.  – Umræða var um þetta, m.a. var rætt um að vísa í nefndir  reglugerðum um héraðsmót og óska eftir að nefndirnar lagfærðu í samræmi við lög sérgreinarinnar.  Rætt var um að ekki væri endilega sniðugt að búa til nýjar nefndir ef félög vilja halda mót þá væri eðlilegt að félögin geri það til skiptist, í stað þess að gera sér nefnd innan HSK um þetta t.d ef vilji er til að halda mót í skotíþrótt, geta þau félög sem stunda þessa grein haldið héraðsmót án þess að það sé nefnd innan HSK.  Lagt er til að nefndir haldi fund með félögum sem stunda viðkomandi grein á svæðinu og kanni t.d. afstöðu fólks hvernig það vilji sjá greinina þróast t.d. í sambandi við héraðsmót.  Stjórn HSK leggur til að þeir sem stunda skotíþrótttir á sambandsvæðinu haldi héraðsmót þrátt fyrir að ekki sé skotíþróttanefnd HSK og telur ekki rétt að stofna skotíþróttanefnd HSK að svo stöddu.  Jafnframt er framkvæmdastjóra falið að senda bréf á formenn nefnda og óska eftir að nefndirnar kanni hvernig iðkun er á sambandsvæðinu í viðkomandi grein.  
5.2
Tölvupóstur frá UMFÍ frá 26. febrúar sl. Tveimur sambandsaðilum UMFÍ bauðst að taka að sér að halda svokallað Umræðupartý UMFÍ. Umsóknarfrestur var til 5. mars sl. –  Umsóknarfrestur er liðinn. HSK taldi ekki rétt að bjóðast til að halda umræðupartý að þessu sinni.  Síðasta umræðupartý sem UMFÍ hélt var haldið á sambandsvæðinu, á Hvolsvelli. 
5.3
Bréf frá Bláskógabyggð, dagsett 7. mars sl., er varðar ósk HSK um styrk á móti húsaleigu íþróttahússins á Laugarvatni. Byggðaráð sveitarfélagsins samþykkti beiðni HSK og samþykkti jafnframt að fara í viðræður við HSK um kjör sambandsins vegna nýtingar á íþróttamannvirkjum Bláskógabyggðar. – Lagt fram til kynningar.

5.4
Bréf frá ÍSÍ, dagsett 23. mars sl., er varðar samstarfssamning ÍSÍ og Air Iceland Connect um afsláttarkjör á innanlandsflugi fyrir íþróttahreyfinguna. Með fylgir nýr samningur sem gildir frá 1. mars 2018 – 1. febrúar 2019. – Lagt fram til kynningar. Samþykkt að framkvæmdastjóri sendi samninginn til allra aðildafélaga innan HSK til kynningar.
6.

Annað aðsent efni til kynningar

6.1

Úrslit héraðsmóta, sjá www.hsk.is.  

6.2

Áveitan og Hvatarblaðið.

6.3

Bragi, ársrit Umf. Selfoss 
6.4

Ársreikningur Hestamannafélagsins Sleipnis 2017.

6.5

Árssreikningur  Íþr.f. Garps 2017.

6.6

Árssreikningur Umf. Þórs.

7.
Aðalfundur Selsins

7.1
Fundargerð aðalfundar Selsins frá 26. febrúar 2017.- Lagt fram til kynningar.
7.2
Ársreikningur 2017. – Lagt fram til kynningar.
7.3
Fjárhagsáætlun Selsins 2018. – Lagt fram til kynningar.
8.
Héraðsþing HSK 10. mars 2018

8.1
Ársskýrsla. 
8.2
Þinggerð.   

8.3
Endurmat þingsins.   Þó nokkur umræða var um þennan lið m.a. var rætt um að hafa þingið í miðri viku seinnipartinn t.d. frá ca. 17:00-22:00. Rætt var um að leið og þingið yrði stytt væri hægt að taka upp formannafundi á móti.    Samþykkt var að skoða breytingu á fyrirkomulagi héraðsþings og hafa það á virkum degi.  Stefnt er á að hafa héraðsþing í lok febrúar/byrjun mars og þá formannafundi í september/október. 

8.4
Mæting þingfulltrúa, yfirlit vegna lottógreiðslna. 94 fulltrúar sátu þingið og 8 varamenn.  Þá voru samtals 10 manns á þinginu, sem voru ekki aðal- eða varamenn, samtals mættu því 112 á þingið.  Lagt fram til kynningar 
8.5
Tillögur sem samþykktar voru á þinginu. Fara yfir tillögurnar. – Framkvæmdastjóri búinn að senda tillögur á rétta aðila.     Stjórn samþykkir að stofnaður verði vinnuhópur til að fara yfir markmið HSK samanber 6. gr. laga.  Samþykkt er að  formaður, varaformaður og framkvæmdastjóri skipi vinnuhópinn. Á 96. héraðsþingi kom fram tillaga um að vinnuhópur um markmið HSK yrði stofnaður og tillögur lagðar fyrir næsta héraðsþing.  Rætt var um að grundvöllur væri að leggja tillögur fram á formannafundi ef slíkt fyrirkomulag yrði tekið upp. 

8.6
Fréttatilkynning frá HSK vegna ályktunar gegn áfengisfrumvarpi var send til fjölmiðla og þingmanna.  – Lagt fram til kynningar.
8.7
Afhending ársskýrslu á biðstofur og fleiri staði. – Upplagið er minna heldur en undanfarin ár en verður þó dreift eitthvað.
8.8
Annað sem stjórnarmenn vilja koma á framfæri vegna þingsins? – Ekkert sem kom fram.
9.
Skipað í nefndir 2018
9.1
Framkvæmdastjórn – Undanfarin ár hafa formaður, gjaldkeri og ritari skipað framkvæmdastjórn.  Stjórnin samþykkti að halda því skipulagi áfram. Framkvæmdastjórn HSK 2018 er Guðríður Aadnegard, Guðmundur Jónasson og Anný Ingimarsdóttir.

9.2
Valnefnd vegna kjörs á Íþróttamanni HSK.  (Hefur verið fimm manna nefnd).  Framkvæmdarstjóra falið að ræða við þá aðila sem voru í nefndinni á síðasta ári, en það voru: Guðríður Aadnegard, Ólafur Örn Oddsson, Þórir Haraldsson, Ragnar Sigurðsson og Gestur Einarsson.  Varamenn Anný Ingimarsdóttir og Olga Bjarnadóttir og kanna hug þeirra til áframhaldandi setu.

9.3
Unglingalandsmótsnefnd HSK vegna þátttöku á ULM 2018 (var fimm manna nefnd í fyrra).  Framkvæmdastjóri er falið að ræða við aðila sem voru í nefndinni á síðasta ári, en það voru:  Guðmundur Jónasson, Kristín Sigfúsdóttir, Guðrún Tryggvadóttir, María Ólafsdóttir og Hafdís Hafsteinsdóttir og kanna hug þeirra til áframhaldandi setu.   
9.4
Landsmótsnefnd vegna þátttöku á Landsmóti á Sauðárkróki 2018. – Rætt um hvort þurfi yfir höfuð að hafa nefnd í kringum þetta landsmót þar sem þátttaka einstaklinga og liða er á þeirra eigin vegum.  Framkvæmdastjóra er falið að kanna hjá UMFÍ hver aðkoma sambandsaðila sé að mótinu.  Samþykkt er að fresta afgreiðslu þessa liðar þar til svör hafa borist frá UMFÍ.   
9.5
Fulltrúi HSK í stjórn Selsins og varamaður.  Framkvæmdastjóra er falið að tala við Árna Þorgilsson sem aðalmann og Berg Guðmundsson til vara.
9.6
Stjórn Verkefnasjóðs HSK. Samkvæmt 4. grein reglugerðar um Verkefnasjóð HSK skipa formaður, ritari og gjaldkeri HSK stjórn sjóðsins.   Samþykkt að sú skipan verði áfram.

9.7
Fleiri nefndir?  Ekki aðrar tillögur en samþykkt er að stofna vinnuhóp um lög HSK, vinnihópin skipa, Guðríður Aadnegard, formaður, Helgi Haraldsson, varaformaður og Engilbert Olgeirsson, framkvæmdarstjóri.
10.
Yfirlit um heiðursviðurkenningar  

10.1
Lagt fram uppfært yfirlit um heiðursviðurkenningar til einstaklinga innan HSK. – Lagt fram til kynningar, listinn er aðgengilegur á heimasíðu HSK.
10.2
Tillögur um heiðursviðurkenningar HSK á komandi misserum?  Ekki komu fram neinar tillögur. 
11.
Fjölskyldan á fjallið

11.1
Tilnefna HSK fjöllin. Eru stjórnarmenn með tillögur?  Rætt um þetta verkefni, erfitt að halda þessu gangandi þegar ekki er hvatning frá UMFÍ, en UMFÍ hefur ekki verið að leggja áherslu á þetta verkefni að undanförnu.  Stjórnin ákveður að hvíla þetta verkefni að sinni.  Framkvæmdastjóra er falið að senda bréf til UMFÍ og fá þeirra afstöðu hvað verður með þetta verkefni í framtíðinni. 
12.
Landsmótið á Sauðárkróki í sumar 
Rætt um nýtt fyrirkomulag, ekki neinar ákvarðanir teknar.  Til hvers er ætlast til af sambandsaðilunum, erum við með eitthvað hlutverk á þessum móti er ætlast til að við séum til að mynda með tjaldbúiðir o.fl.  
13.
Felixskýrsluskil

13.1
Bréf frá ÍSÍ vegna starfsskýrsluskila, dagsett 22. mars sl. – Lagt fram til kynningar
13.2
Skila þarf fyrir miðnætti 15. apríl. nk.

13.3
Skil félaga í dag.  11 félög af 57 hafa skilað.
14.
Fyrirmyndarhérað ÍSÍ

14.1
Næstu skref. – Lagður er fram gátlisti fyrir fyrirmyndarhéraða ÍSÍ –  Stjórn HSK telur rétt að bíða með að HSK verði fyrirmyndarhérað.
15.
Næsti stjórnarfundur – Ákveðið að næsti stjórnarfundur verði haldinn 4. júní kl. 17:00.
Fundi litið kl. 19:10
Anný Ingimarsdóttir ritaði fundargerð.
